
				এই পাতাটির মুদ্রণ সংশোধন করা প্রয়োজন। 
CFT하여 1 &
কেশরী বানরের গৃহিণী অঞ্জনা সুন্দরী এক দিন রঙিণ শাড়ী পরিয়া বাগানে ভ্ৰমণ করিতেছিল, ইনি আস্তে আস্তে তাহার কাপড় উড়াইয়া দিলেন ; বানরী চমকিত হইয়া উঠিলে ইনি বলিলেন, “ভয় নাই, আমি সঙ্কল্প মাত্রে তোমাতে উপগত হইয়াছি।” এই উপগমনের ফল-অঞ্জনারঞ্জন হনুমান। কি ৬৭ একদা কোন কাৰ্য্যবশতঃ ইন্দ্ৰ পবননন্দনকে বজ্ৰ প্ৰহার করেন। তাহাতে তিনি বিহবল হইয়া পড়িলে পবনদেব ক্রোধাবিষ্ট হইয়া স্বীয় গতি রোধ পূর্বক পুত্রকে লইয়া গিরিগুহায় প্ৰবেশ করিলেন। ঐ সময় সকলের যন্ত্রণার আর পরিসীমা রহিল না ; বিষ্ঠামূত্ৰস্থান নিরোধ হইয়া গেল ; শ্বাসপ্রশ্বাস স্থগিত, সন্ধিস্থান শিথিল, সকলেই কাষ্ঠবৎ নিশ্চেষ্ট হইয়া আসিল, . . . . . . . . বায়ুনিরোধে সকলেই যেন উদরীরোগগ্ৰস্ত হইল। দেবগণের অনুরোধে ব্ৰহ্মা আসিয়া কহিলেন, “বায়ু প্ৰাণ, বায়ু সুখ, বায়ুই এই সমস্ত বিশ্ব।” এই বলিয়া বায়ুকে প্ৰসন্ন করিয়া চরাচর রক্ষা করিলেন। উ ৩৫,৩৬
পর্জন্য-( ইন্দ্রের নামান্তর ?) ইনি শরভ বানরকে জন্ম দিয়াছিলেন। द S१ মারুতগণ-অমৃত-উদ্ধার কালে দেবাসুরে তুমুল সংগ্রাম উপস্থিত হয়। দেবগণের হস্তে বিস্তর অসুর-দৈত্য বিনষ্ট হয়। সুররাজ ইন্দ্র উহাদিগকে বিনাশ ও উহাদিগের রাজ্য
অধিকার করিয়া প্ৰফুল্লমনে ঋষি-চারণ-পরিপূর্ণ লোকসকল শাসন করিতে লাগিলেন । द 86. দৈত্যজননী দিতি পুত্ৰ-বিনাশ-শোকে কাতর হইয়া মরীচি-তনয় কশ্যপকে কহিলেন, “ভগবন আপনার আত্মজেরা আমার পুত্ৰদিগকে বধ করিয়াছে; এক্ষণে আমি তপস্যায় প্ৰবৃত্ত হইয়া ইন্দ্রের বিনাশে সমর্থ এক পুত্ৰ লাভের ইচ্ছা করি। নাথ, আপনি আমার গর্ভে ঐরূপ একটি পুত্ৰ প্ৰদান করুন।” কশ্যপ তাহাতে সম্মত হইলেন। দিতি আতি কঠোর তপস্তায় মনঃ সমাধান করিলে দেবরাজ নানাপ্রকারে তঁহার পরিচর্য্যা করিতে লাগিলেন। র্তাহার পরিচর্য্যায় দেবী দিতি ইন্দ্রের প্রতি পরম সন্তুষ্ট হইয়া কহিলেন, “দেখ, আমি যে পুত্ৰ তোমার বিনাশ উদ্দেশে প্রার্থনা করিয়াছিলাম, তাহাকে তোমার সহিত ভ্ৰাতৃস্নেহে আবদ্ধ ও নির্বিবাদ করিয়া দিব।” এদিকে ইন্দ্র একদা সুযোগ পাইয়া বিমাতার গর্ভপিণ্ড সপ্তধা খণ্ড খণ্ড করিয়া ফেলিলেন। দিতি আপনার ক্রটি বুঝিতে পারিয়া ইন্দ্ৰকে ক্ষমা করিয়া কহিলেন, “বৎস, ত্বৎকৃত এই সাতটি খণ্ড সপ্ত বায়ুস্থানের রক্ষক হউক। এই সমস্ত দিব্যরূপ পুত্রেরা মারুত নামে প্ৰসিদ্ধ হইয়া বাতস্কন্ধ নামে সাতলোকে সঞ্চারণ করুক। ইহাদের মধ্যে একটি ব্ৰহ্মলোকে, দ্বিতীয় ইন্দ্ৰলোকে, তৃতীয় অন্তরীক্ষে থাকুক। অবশিষ্ট চারিটি তোমার আদেশে চতুদিকে কাল সহকারে সঞ্চারণ করিবে ।” वों 8७,8१ (বিবিধ তত্ত্বে “মরুদগণের উৎপত্তি” দেখ) কাৰ্ত্তিকেয়-হরপার্বতী-পুত্র। দেবসেনাপতি। बl ७७

